
ಜನಕ  ಉವಾಚ  ॥

ಹಂತಾತ್ಮಜ್ಞಾನಸ್ಯ  ಧೀರಸ್ಯ  ಖೇಲತೋ  ಭೋಗಲೀಲಯಾ  ।
ನ  ಹಿ  ಸಂಸಾರವಾಹೀಕೈರ್ಮೂಢೈಃ  ಸಹ  ಸಮಾನತಾ  ॥  4-1॥

ಯತ್  ಪದಂ  ಪ್ರೇಪ್ಸವೋ  ದೀನಾಃ  ಶಕ್ರಾದ್ಯಾಃ  ಸರ್ವದೇವತಾಃ  ।
ಅಹೋ  ತತ್ರ  ಸ್ಥಿತೋ  ಯೋಗೀ  ನ  ಹರ್ಷಮುಪಗಚ್ಛತಿ  ॥  4-2॥

ತಜ್ಜ್ಞಸ್ಯ  ಪುಣ್ಯಪಾಪಾಭ್ಯಾಂ  ಸ್ಪರ್ಶೋ  ಹ್ಯಂತರ್ನ
ಜಾಯತೇ  ।
ನ  ಹ್ಯಾಕಾಶಸ್ಯ  ಧೂಮೇನ  ದೃಶ್ಯಮಾನಾಪಿ  ಸಂಗತಿಃ  ॥  4-3॥

ಆತ್ಮೈವೇದಂ  ಜಗತ್ಸರ್ವಂ  ಜ್ಞಾತಂ  ಯೇನ  ಮಹಾತ್ಮನಾ  ।
ಯದೃಚ್ಛಯಾ  ವರ್ತಮಾನಂ  ತಂ  ನಿಷೇದ್ಧುಂ  ಕ್ಷಮೇತ  ಕಃ  ॥  4-4॥

ಆಬ್ರಹ್ಮಸ್ತಂಬಪರ್ಯಂತೇ  ಭೂತಗ್ರಾಮೇ  ಚತುರ್ವಿಧೇ  ।
ವಿಜ್ಞಸ್ಯೈವ  ಹಿ  ಸಾಮರ್ಥ್ಯಮಿಚ್ಛಾನಿಚ್ಛಾವಿವರ್ಜನೇ  ॥
4-5॥

ಆತ್ಮಾನಮದ್ವಯಂ  ಕಶ್ಚಿಜ್ಜಾನಾತಿ  ಜಗದೀಶ್ವರಮ್  ।
ಯದ್  ವೇತ್ತಿ  ತತ್ಸ  ಕುರುತೇ  ನ  ಭಯಂ  ತಸ್ಯ  ಕುತ್ರಚಿತ್  ॥  4-6॥

